
Pecyn Cymorth Busnesau Dim Datgoedwigo

•	 Hyrwyddo’r defnydd o goffi Masnach Deg yn eich 
gweithle. 

•	 Sicrhau fod digwyddiadau ble ceir gwasanaeth 
arlwyo yn defnyddio/darparu coffi a choco 
Masnach Deg yn unig, e.e. i’w defnyddio mewn 
pwdinau a melysion, megis bisgedi. 

•	 Dylai busnesau bwyd a lletygarwch gyrchu 
cynhyrchion coffi a choco Masnach Deg yn unig. 

Camau gweithredu sy’n 
ystyriol o goedwigoedd:

Nwydd sy’n Peri Risg i Goedwigoedd – Coco a Choffi

Bydd y coco a fewnforir i Gymru yn 
defnyddio arwynebedd tir sydd yr un faint â 
Bwrdeistref Sirol Wrecsam bob blwyddyn.

Ceir cynnydd o 2 y cant o flwyddyn 
i flwyddyn yng nghyfanswm y coffi a 
gynhyrchir yn fyd-eang. Tyfir y rhan 
fwyaf o’r coffi hwn ar dir a oedd yn 
goedwigoedd hynafol yn flaenorol.

Mae planhigfeydd coffi ungnwd yn 
gyfrifol am ddatgoedwigo, erydu 
priddoedd a llygru dŵr.

Tyfir 55 y cant o’r mewnforion hyn mewn 
gwledydd ble ceir risg uchel neu risg 
uchel iawn o ddatgoedwigo a phroblemau 
cymdeithasol, megis llafur plant. Mae 
treuliant siocled yng Nghymru ychydig yn 
uwch fesul pen na gweddill y DU.

Coffi a dyfir yn y cysgod – y dull 
adfywiol o dyfu coffi

Mae’r galw byd-eang cynyddol am goffi yn ysgogi 
datgoedwigo a thrawsnewid tiroedd, wrth i 
gynhyrchwyr glirio rhagor o dir er mwyn tyfu coffi 
yn llygad yr haul.

Fodd bynnag, gellir tyfu coffi gan ddefnyddio 
egwyddorion amaeth-goedwigaeth, h.y. gyda 
choed, sy’n helpu i amddiffyn y pridd a micro-
organebau, gan ddarparu cysgod i’r planhigion 

coffi. Mae tyfu yn y cysgod yn arafu proses trydarthu, 
sef dŵr yn anweddu o ddail, coesynnau a blodau 
planhigion, ac mae hynny yn helpu i gynyddu 
cyfanswm y cnwd.

Mae coffi a dyfir yn y cysgod hefyd yn darparu 
cynefinoedd i adar a phryfed sy’n helpu i reoli’r plâu 
sy’n bwyta’r planhigion coffi, sy’n golygu fod angen 
llai o blaladdwyr o gymharu â choffi a dyfir yn llygad 
yr haul.  (Darllenwch ragor am goffi a dyfir yn y 
cysgod yn yr astudiaeth achos ysbrydolgar ynghylch 
Tyfu Coffi ar Fynydd Elgon, Uganda).

Masnach Deg

Mae Masnach Deg yn sicrhau prisiau teg ac 
amodau gwaith teilwng i ffermwyr a gweithwyr 
yn Ne’r Byd, ac mae hefyd yn sicrhau 
cynaliadwyedd lleol a diogelu’r amgylchedd. 
(Gweler ein Canllaw ynghylch Ardystiadau i 
ddysgu rhagor.)

Mae Masnach Deg hefyd yn cynnwys maen 
prawf dim datgoedwigo.

